
Azken belaunaldiko sateliteek
erabiltzen duten teledetekzio-
-tresneria berriari esker,
urakanetako goialdeetako
hodeien azpian zer gertatzen ari
den jakin daiteke orain.

URTERO-URTERO, UDA-BUKAERA ALDEAN,
URAKANEN GARAIA HASTEN DA. Euskal
Herria, zorionez, ez dago urakanen ere-
muan, baina Estatu Batuetako, Mexiko-
ko eta, batez ere, Karibeko herrialde
gutxien garatuetako populazioarentzat
garai beldurgarria da. Iaz Mitch uraka-
nak eragin zuen triskantza, adibidez, ez
dute luzaroan ahaztuko Erdialdeko
Amerikan. Urakanak naturaren fenomenoak dira

eta ezin dira saihestu, ez eragotzi. Giza-
kiak ezin du urakana desbideratu. Bai-
na ondorioak, heriotzak batez ere, baita
kalte materialak ere neurri batean, hain
larriak ez izatea lortzea ez da zaila, bal-
din eta populazioa aldez aurretik eta
behar den denboraz jakinaren gainean
jartzen bada eta segurtasun-neurriak
taxuzkoak badira. Horretarako, lehen-
-lehenik, urakana non sortuko den, nola

higiko eta nola jokatuko duen jakin
behar da, haren jarraipena egin eta
haren ibilbidea eta bilakaera iragarri
egin behar da. Horretan ari dira meteo-
rologo eta zientzialari ugari. Urakanak
aztertzen dituen munduko erakunderik
ahaltsuena Estatu Batuetako Urakanen
Zentro Nazionala da (NHC, National
Hurricane Center). Zentroak lehorreko,
itsasoko, aireko eta sateliteetako datuak
jaso eta analizatzen ditu. Baina ezuste-

Zer dago
urakanaren azpian?

Alfontso Mujika

Elhuyar

Urakanak Ozeano Atlantikoan sortzen dira urtero. Pertsona-izenaz bataiatzen dira
urakanak. 1978 arte emakumezkoen izenak baino ez ziren erabili. Irudian Alberto
urakana Ipar Atlantikoan 2000ko abuztuaren 1ean.

QuickScat satelitea
1999ko ekainean bidali
zuen NASAk Lurra orbita-
tzera. Tresna berezi bat du,
radar-difusometroa, mundu
osoko itsasoetan ur-azaletako
haizeen abiadura eta norabidea ba-
tera neurtzen duena. Orain arte, ra-
darra erabiltzen duten beste sateliteek
abiadura neur dezakete, baina abiadura
eta norabidea batera difusometroak ba-
karrik neur ditzake.

Difusometroak (barreiaduraren neurgai-
lua) mikrouhin-izpi bat bidaltzen dut
itsasoaren azalerantz angelu jakin bate-
an. Izpiak hodeiak zeharkatzen ditu
aldaketarik jasan gabe eta uraren aza-
lak barreiatu egiten du. Izpia osatzen
duten mikrouhinetako batzuk, errebotez,
satelitera iristen dira eta jaso egiten dira.
Itsas azal izurtsuak abiadura handiko
haizea adierazten du eta erradiazio
gehiago islatzen du itsasoaren azal leu-
nak baino.

koa, zorioneko ezustekoa, ez da NHCtik
etorri: aurten zientzialariak bi ikerketa-
-satelite erabiltzen ari dira urakanen
barnea orain arte ezinezkoa zen mo-
duan behatu ahal izateko. 

Hodeiak zeharkatzen
dituzten begiak
Izan ere, eguraldiari buruzko datuak
jasotzen dituzten satelite gehienek ura-
kanen goialdeko hodeien argazkiak egin
ditzakete, baina besterik ez. Orain, ordea,
QuickScat eta TRMM izeneko misioen
sateliteek mikrouhin-sentsore berriak
dituzte: hodeiak zeharkatu eta haien
azpian, itsasoaren azalean, zer egoera
dagoen —prezipitazioak eta uraren eta
haizeen kondizioak— 'ikus' ditzakete.
Datu berri horiei esker, zientzialariek
lehenago detektatu ahal izango dute
ekaitza tropikalen sorrera eta urakanak
egingo duen ibilbidea ere zehatzago
zehaztu eta iragarri ahal izango dute.

QuikScat-en datuei esker, zientzialariek
uste dute balizko urakanak detektatu
ahal izango dituztela gaur egun NHC
erakundeak aurkitzen dituen baino egun
bat eta hiru bitartean lehenago. NHC
erakundeak erabiltzen dituen satelite-
-argazkiek sortzear dauden urakanen
goialdeetako hodeiak baino ez dituzte
erakusten, baina haien gainean hodei
altuagoak daudenean, horiek urakana-
ren hodeiak estali egiten dituzte eta,
ondorioz, azpiko urakana ezin da ikusi.
Horregatik da hobea QuikScat satelitea.

2000ko abuztuan Taiwan eta Txinara iritsi
zen Bilis tifoiaren irudia. Irudiak haizeen
datuak —QuikScat satelitetik lortuak— eta
prezipitazioen datuak —TRMM satelitetik
lortuak— konbinatzen ditu.

A

)

( JPL/NASA)

[              ]
“satelite berriek

urakanaren azpiko
prezipitazioak eta
uraren eta haizeen

kondizioak
‘ikus’ ditzakete”

Oskarbi zein goibel,
lanean berdin
Bestalde, Estatu batuetako NASA eta
Japoniako Espazio Agentzia elkarrekin
egiten ari diren TRMM misioak (TRMM,
Tropical Rainfall Measuring Mission)
eskualde tropikaletako prezipitazioak
neurtzea eta haien banaketa geografi-
koa neurtzea du helburu. Kontua da
prezipitazioak zerikusi handia duela ura-
kanekin, ekaitza tropikaletan prezipita-
zioek nolabait atmosferara zenbat bero
ari den askatzen adierazten baitute. Itsa-

soaren azaleko tenpe-
ratura zenbat eta han-

diagoa izan, itsasoko ura-
ren lurrintzea hainbat han-

diagoa izango da. Hodeietan
kondentsatzen denean, ur-lurri-

nak beroa askatzen du inguruneko
atmosferara eta, ondorioz, aire beroak

gora egiten du. Goranzko aireak behe-
-presioko gunea sortzen du bere azpian
eta behe-presio horrek inguruko airea
bere inguruan birarazten du. Horrela
sortzen dira urakanak.

Prezipitazioaz gainera, TRMM satelitea-
ren mikrouhin-sentsoreek urakanaren
azpiko uraren azaleko tenperatura neur
dezakete eta, beraz, tenperatura hori
jakinda, urakana sortuko den ala ez ira-
gar daiteke, urakanaren sorrera uraren
azaleko tenperaturak erabakitzen baitu,
besteak beste.

Eguraldi-satelite tradizionalek infrago-
rrizko sentsoreak erabiltzen dituzte eta,
beraz, horiek ere itsasoko uraren azala-
ren tenperatura neur dezakete. Zein da

hobekuntza orduan? Infragorrizko sen-
tsoreek ez dituzte hodeiak zeharkatzen
eta, beraz, hodeirik gabeko eremuetako
ur-azaleko tenperatura baino ezin dute
hartu. TRMM satelitearen mikrouhin-
-sentsoreak, ordea, hodeiak arazorik
gabe zeharkatzen ditu. Beraz, TRMM
sateliteak ematen dituen prezipitazioen
eta itsasoko azalaren tenperaturaren
datuak ordenagailu bidezko simulazio-
-ereduetan txertatu egin daitezke eta,
ondorioz, urakanaren jokaera —indarra
eta ibilbidea— zehatzago eta lehenago
iragarri ahal izango da.

QuikScat eta TRMM misioen jatorrizko
helburuetan ez zen aurreikusi urakanak
detektatu eta jarraipena egiteko era-
biltzea eta, alde horretatik, ustekabe
pozgarria izan da meteorologoentzat.
Aurrerantzean, urakanak aztertzeko
tresna hobea izango dute zientzialariek.
Aurrerapen horiek populazioaren alde-
ko prebentzio-neurri egokiagoak ekarri-
ko ahal dituzte! 

QuikScat satelitearen difusometroak emandako
datuez osatutako irudia. 1999ko irailaren

20an ozeanoetan haizeek zuten abiadura
eta norabidea erakusten du.

Ozeanoetan, haizeen abiadura
koloreen bidez adierazten da:

arrosak, laranjak eta horiak
abiadura handia adierazten dute;

moreak eta urdinak, berriz,
abiadura txikia. Lerro zuriek

eta geziek haizearen
norabidea adierazten

dute. Floridako
kostaldetik hurbil Gert

urakana ageri da. (J
PL

A

SA
)

[              ]
“urakanen indarra

eta ibilbidea
zehatzago eta

lehenago iragarri
ahal izango da”

QuickScat satelitearen difusometroak mikrouhin-izpiak
bidaltzen ditu itsasoaren azalerantz.


